
MARTUTENEKO UHOLDEAK
Azaroaren 14an

FAMILIA ESTIMATUAK!!!


Gaur, aste beteko etenaren ondoren,  ume soinu eta algarak itzuli dira gure Ikastolara, estuasunak bazter batera utziz, irriparra berreskuratu dugu eta egun polit askoa pasarazi digute goiz goizetik beraien Elkartasuna adieraziz Ikastolan izan ditugun Porrotx pailazoak,  Antzerki taldeak eta Marsel eta Txan magoek.


Aurrenik eta behin Ikastolatik ere, gure elkartasuna adierazi nahi diegu pasa den asteburuko uholdeetan kaltetuak izan diren familia eta auzokide guztiei. Badakigu, gure ikasleetako asko estu eta larri ibili zirela pasa den asteburuan eta badakigu ere horietako batzuk emozionalki nahasi xamar dabiltzala arrazoi hori medio; jakinarazten dizuegu irakasle klaustroa horretan ere martxan jarri dela eta benetan saiatuko garela ume horiekin guztiekin lanketa berezi bat egiten lehen bait lehen eta maila guztietan normaltasunera itzul gaitezen, baita emozionalki ere.


Bigarrenik, eskerrak eman behar dizkiogu ESKOLA KOMUNITATE OSOARI Ikastolaren garbitze eta egokitze lanetan izan dugun laguntza anitz eta ugariarengatik; denon auzolanari esker posible izan da Ikastola aste batean berriro irekitzea. Ez genuke inola ere inor mintzerik nahi, batzuei telefonoz esan bagenizuen Ikastolara ez hurbiltzeko gainezka eginik baikeunden, beste batzuk berriz hurbildu zineten eta beste kolaborazio ugari ere jaso ditugu, berriro diogu, mila esker denei, hauxe izan da gure Ikastolako Elkarbizitza proiektuaren ariketa eder askoa.


Baina zoritxarrez, kalteen zerrenda ere ederra eta luze xamarra da eta zenbait egokitzapen egin beharko ditugu normaltasun osoa berreskuratu bitartean. Hona hemen momentuz jakin beharrekoak:

1. Psikomotrizitate gelarik gabe geratu gara...., oraingoz, jarduera hau bertan behera uztea erabaki dugu. Horren ordez, Haur Hezkuntza eta 1. eta 2. mailako ikasleek jolas kooperatiboak landuko dituzte.

2. Soinketa lekuko tarima altxa dute eta berrituko dute baina bi hilabete beharko dira berritze lanak amaitzeko (Kontuan hartu behar da ur eta lokatz pila filtratu zela tarima azpira eta hori guztia ondo lehortu behar dela berria jarri aurretik. Urtarrilerako amaituta izatea espero dugu. LHko 3. mailatik 6. mailara bitarteko ikasleek eta baita DBHkoek ere, jolasleku estalian burutuko dituzte Gorputz Hezkuntzako saioak.

3. Zenbait unetan jolastokiak partekatu beharko ditugu, DBHko ikasleek gorputz hezkuntza egiten duten bitartean LHkoek jolastokian egon beharko dute edota alderantziz. (Orain arte horrelakorik ez gertatzen saiatzen ginen antolaketan)

4. Mediateka zerbitzua itxi egin behar izan dugu inbentarioak egin ahal izateko.Zerbitzu honetan izan ditugun galerak oso handiak dira baina saiatuko gara ahalik eta azkarren berriro irekitzen bai eskola ordutan eta baita eskola orduz kanpo ere.

5. Eskolaz kanpoko ekintzak eta Martutene auzoko elkarte eta taldeei eskaintzen zaien zerbitzuan ere, egokitzapenak egin beharko ditugu.

6. Gainontzean, jasan beharko ditugu aurreneko aste hauetan beste zenbait eragozpen: batetik hezetasuna, bestetik berogailu eza,  bestetik


Amaitzeko jakinarazi nahi dizuegu ere Eskolako arduradunak diren bi instituzioen erantzuna (Donostiako Udala eta Eusko Jaurlaritzako Hezkuntza Saila),  PRIMERAKOA izan dela orain artean, bien ala biek eskuzabaltasunez erantzun baitigute orain artean luzatutako eskaera guztiei. 


Aurrerantzean ere, hala izatea espero dugu, izan ere, galdu dugun guzti guztia Martutenen bertan berreskuratzeko erronka jarri diogu geure buruari; badakigu bidea ez dela xamurra izango baina badakigu ere laguntza behar izatekotan denok batera, alegia, zuen laguntzarekin, errazago izango dela eta hala behar izatekotan zalantzarik gabe jakinaraziko dizuegu.


Besterik gabe ANIMO DENOI eta IZAN ONDO!!

